
Prezidenti huzuridagi Davlat siyosati va boshqaruvi 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Annotatsiya. Mazkur maqola qonun buzilishi, uning kelib chiqish sabablari va bunga imkoniyat yaratib 
berayotgan shart-sharoitlarni bartaraf etish toʻgʻrisidagi prokuror taqdimnomasining mazmuni va unga qoʻyilgan 
talablarga bagʻishlangan. Muallifning qarashlariga koʻra, aniqlangan qonun buzilishi, uning kelib chiqish sabablari 
va bunga imkoniyat yaratib berayotgan shart-sharoitlar taqdimnoma kiritish uchun asos boʻladi. Shuningdek, 
maqolada taqdimnoma tayyorlashda amal qilinishi lozim boʻlgan uslubiy-amaliy koʻrsatmalar hamda uning shakl 
va mazmuniga qoʻyilgan talablar, taqdimnomaga xos asosiy xususiyatlar ham bayon etilgan. Bundan tashqari, 
qonunlar ijrosi ustidan nazorat tartibida kiritiladigan prokuror taqdimnomasiga mualliflik taʼrifi ham berilgan. 

Kalit soʻzlar: qonunlar ijrosi ustidan prokuror nazorati, prokuror nazorati hujjatlari, prokuror taqdimnomasi, 
qonun buzilishi, qonun buzilishining sababi, qonun buzilishiga imkoniyat yaratib berayotgan shart-sharoitlar. 

Qonunlar ijrosi ustidan nazorat tartibida kiritiladigan prokuror taqdimnomasi (keyingi 

oʻrinlarda – taqdimnoma) – aniqlangan qonun buzilishini bartaraf etish toʻgʻrisida uni bartaraf 

etish va kelgusida sodir etilishini oldini olish vakolatiga ega boʻlgan organga yoki mansabdor 

shaxsga darhol koʻrib chiqqan holda, qonun buzilishi, uning kelib chiqish sabablari va bunga 

imkoniyat yaratib berayotgan shart-sharoitlarni bartaraf etish, qonun buzilishini sodir etgan 

yoki sodir etilishiga yoʻl qoʻygan shaxslarning javobgarlik masalasini qonun doirasida hal qilish 

hamda taqdimnomani koʻrib chiqish natijasi va koʻrilgan chora-tadbirlar toʻgʻrisida prokurorga 

qonunda belgilangan muddat ichida yozma ravishda maʼlum qilish haqidagi talabi bayon 

etilgan prokurorning rasmiy, yozma nazorat hujjatidir. 

Taqdimnoma nazorat hujjatini qoʻllash uchun aynan aniqlangan qonun buzilishi, uning 

kelib chiqish sabablari va bunga imkoniyat yaratib berayotgan shart-sharoitlar asos boʻladi. Bir 

qator olimlarning qarashlariga koʻra, taqdimnoma: 

– bitta qonunbuzarlik fakti boʻyicha (masalan, prokuratura organlariga kelib tushgan 

murojaat yuzasidan oʻtkazilgan prokuror tekshiruvi natijasiga koʻra); 

– tekshiriladigan shaxsning harakatlarida aniqlangan bir necha qonunbuzarlik faktlari 

boʻyicha (masalan, muayyan shaxs tomonidan tegishli qonunchilik hujjatlariga rioya etilishi 

ahvoli yuzasidan oʻtkazilgan rejali tekshiruvlar natijasiga koʻra); 

– qonuniylikning tizimli va muntazam buzilishi fakti boʻyicha (masalan, maʼlum bir 

davrda mansabdor shaxs nomiga muqaddam kiritilgan prokuror taʼsir hujjatlarini tahlil qilish 

va umumlashtirish natijasiga koʻra) qoʻllaniladi[1]. Shuningdek, Ye.Alxutovaning yozishicha, 

taqdimnomani qonun buzilishi holati deyarli bartaraf etilgan, ammo uning sabablari va unga 

imkon bergan shart-sharoitlar saqlanib qolganda ham qoʻllasa boʻladi[2]. Demak, taqdimnoma 

nazorat hujjatiga xos boʻlgan komplekslilik belgisi, ushbu nazorat hujjati, nafaqat, bitta 

qonunbuzarlik holati yoki noqonuniy qabul qilingan huquqiy hujjatga nisbatan, balki bir 

qancha noqonuniy hujjatlar, qonun buzilishi holatlari guruhiga nisbatan qoʻllanilishida 

namoyon boʻladi. Binobarin, taqdimnomaning predmeti qonun buzilishi holatlarining majmui 

hisoblanadi[3]. 

Taqdimnoma qonunlar ijrosi ustidan prokuror nazorati tadbirlari materiallariga, 

prokuror nazorati amaliyotini umumlashtirish natijalariga, qonun buzilishining tizimi, 

dinamikasi va sabablarini oʻrganishga asoslanadi. Taqdimnomani tayyorlash vaqtida qonun 

buzilishi haqidagi maʼlumotlar va sabablar, ularni keltirib chiqaruvchi omillar haqida davlat 

idoralari, jamoat birlashmalari va mansabdor shaxslardan olingan maʼlumotlardan ham 

foydalanish mumkin[4]. O.Voroninning yozishicha, taqdimnoma kiritish qonuniylik holatiga 

oid umumlashtirilgan maʼlumotlar, prokuror nazorati amaliyoti, muqaddam oʻtkazilgan 

tekshiruv materiallari, idoraviy va sud nazorati amaliyoti, ariza va shikoyatlarga ham 

asoslanadi[5]. 

Amaldagi “Prokuratura toʻgʻrisida”gi Qonunning 40-moddasiga binoan, prokuror qonun 

buzilishi, uning kelib chiqish sabablari va bunga imkoniyat yaratib berayotgan shart-

sharoitlarni bartaraf etish toʻgʻrisidagi taqdimnomani qonun buzilishini bartaraf etish 

vakolatlariga ega boʻlgan organga yoki mansabdor shaxsga kiritadi. Bundan koʻrinadiki, 

taqdimnoma qonun buzilishi holatlarini, uning sabab va shart-sharoitlarini bartaraf etishga 

vakolatli boʻlgan va oʻz vaqtida amaliy chora-tadbirlar koʻra oladigan davlat organlari va 

mansabdor shaxslarga joʻnatiladi. Bunday tartib koʻproq yuqori organlarning bevosita 

aralashuvi lozim boʻlgan hollarda (masalan, qonun buzilishi holatiga quyi turuvchi organ rahbari 

javobgar boʻlsa) yoki aniqlangan qonun buzilishlar shu tarmoqning boshqa korxona, muassasa, 

tashkilotlarida ham mavjud boʻlgan hollarda qoʻllaniladi[6].  

V.Merkuryev va S.Borisovlarning qarashlariga koʻra ham ushbu taʼsir hujjatini 

qonunbuzarlik aniqlangan organga nisbatan yuqori turuvchi organga (mansabdor shaxs) 

yoʻllash qonun bilan ruxsat etilgan. Ammo, mazkur algoritm bevosita nazorat ostidagi organ 

yoki mansabdor shaxsga muqaddam yoʻllangan prokuror taʼsir hujjatlari kutilgan natijani 

bermaganda va qonunbuzarlik sodir etilishi toʻxtamayotganda tanlanishi maqsadga muvofiq. 

Bunday vaziyatda subyektiv sabablarga koʻra qonunbuzarlikni mustaqil bartaraf etmagan 

organ rahbariga (mansabdor shaxs) ham chora koʻrish masalasini kun tartibiga qoʻyish kerak 

boʻladi[7].    

Yuqoridagi Qonunga koʻra, taqdimnoma darhol koʻrib chiqilishi va koʻrilgan chora-

tadbirlar toʻgʻrisida bir oylik muddat ichida prokurorga yozma ravishda maʼlum qilinishi lozim. 

Taqdimnoma kollegial organ tomonidan koʻrib chiqiladigan hollarda majlis kuni haqida 

oldindan xabardor qilingan prokuror majlisda ishtirok etishi va taqdimnomada koʻrsatilgan 

qonunbuzarliklar, ularning kelib chiqish sabablari va bunga imkoniyat yaratib berayotgan 

shart-sharoitlarning mohiyatini muhokama ishtirokchilariga tushuntirishi hamda ularni 

bartaraf etish va kelgusida sodir etilishini oldini olishga qaratilgan samarali va taʼsirchan 

choralar belgilanishiga erishishi maqsadga muvofiq boʻladi. Eng asosiysi, prokuror birinchi 

kundan boshlab taqdimnoma muhokamasiga puxta tayyorgarlik koʻrishi kerak. 

Shu oʻrinda qayd etish joizki, qonun buzilishini bartaraf etish toʻgʻrisidagi taqdimnoma 

mazmuniga nisbatan aniq talablar qonunchilikda oʻz ifodasini topmagan. Shu bilan birga, 

bizningcha, taqdimnoma tayyorlashda quyidagi uslubiy-amaliy koʻrsatma va talablarga amal 

qilish maqsadga muvofiq boʻladi: 

Avvalo, prokuror har bir vaziyatda aniqlangan qonun buzilishi holatlari taqdimnoma 

kiritish uchun yetarli /yetarli emasligini aniqlab olishi lozim. Kam ahamiyatga ega bir martalik 

qonunbuzarliklar yuzasidan taqdimnoma oʻrniga ushbu qonunbuzarliklarga eʼtibor qaratish 

talabi bilan masʼul rahbarlar va mansabdor shaxslarga ogʻzaki murojaat qilish ham mumkin[8]. 

Misol uchun, u yoki bu shaxsni intizomiy javobgarlikka tortish yoki qonunga zid boʻlgan hujjatni 

bekor qilishga sabab boʻluvchi bitta holatni asos qilib taqdimnoma kiritilishiga yoʻl qoʻyilmaydi. 

Bunday holatlarda prokuror nazorati hujjatlaridan: intizomiy javobgarlik toʻgʻrisida ish 

qoʻzgʻatish haqidagi qaror yoki qonunga zid boʻlgan hujjatga nisbatan protest keltirish kabi 

turlaridan foydalanish lozim[9]. 

Taqdimnoma mazmunan boy, aniq, haqqoniy va ishonarli boʻlishi shart[10]. 

Taqdimnoma tayyorlashda: yuridik jihatdan asoslanganlik, ishonchlilik, savodxonlik, qisqa, 

biroq barcha holatlarni toʻla-toʻkis bayon etish kabi talablarga eʼtibor qaratish lozim boʻladi. 

Taqdimnomada oʻz ifodasini topadigan barcha maʼlumotlar puxtalik bilan tekshirilgan boʻlishi 

shart, unga kiritilayotgan takliflar (talablar) aniq va qonun buzilishini bartaraf etish va uni 

oldini olish boʻyicha samarali natija beradigan chora-tadbirlarni koʻzda tutishi zarur[11]. Shu 

bilan bir qatorda, taqdimnomalarda qonun buzilishi yoki boshqa asoslantirilmagan, yaʼni 

holatga taxminiy baho berish va shunga asosan xulosa qilish qatʼiyan taqiqlanadi. Prokurorning 

taqdimnomasida keltirilgan barcha qonun buzilishi holatlari tekshiruv hujjatlari bilan 

tasdiqlangan boʻlishi shart[12]. 

Shunindek, taqdimnomada bayon qilinadigan statistik va boshqa maʼlumotlar, qonun 

buzilishi holatlarining mazmuni, yuzaga kelishining sabablari va shart-sharoitlari chuqur tahlil 

qilib berilmasa, qonuniylik ahvoli batafsil tavsiflangan hisoblanmaydi. Shu bois, mazkur 

masalaga alohida eʼtibor bilan yondashish talab etiladi. 

Prokuror taqdimnoma kiritish orqali oʻzi murojaat qilayotgan tegishli organlar yoki 

mansabdor shaxslarga har bir huquqbuzarlik sodir etilishining toʻliq mexanizmini koʻrsatib 

berishi zarurki, ular aynan shu asosda qonun buzilishi, uning sabablari va shart-sharoitlarini 

bartaraf etish boʻyicha mukammal chora-tadbirlar koʻradilar[13]. Shu sababli, prokuror qonun 

buzilishini bartaraf etish uchun zaruriy chora-tadbirlar koʻrish toʻgʻrisida umumiy soʻzlar bilan 

cheklanmasligi, balki qonun buzilishi, uning kelib chiqish sabablari va bunga imkoniyat yaratib 

berayotgan shart-sharoitlarni bartaraf etish yuzasidan aniq tavsiyalar berishi hamda ularni 

bartaraf etish usullari koʻrsatilishi lozim. Agar qonun buzilishi holatlarini bartaraf etish 

tashkiliy-iqtisodiy yoki texnik holatlar bilan bogʻliq boʻlsa, bunda prokurorning talablari 

vakolatli organ va mutaxassis-ekspertlarning xulosalari bilan asoslangan boʻlishi kerak. 

Shuni ham qayd etish joizki, taqdimnoma tayyorlash mobaynida prokurorlar nazorat 

qiluvchi organlarning tekshiruv materiallariga tez-tez murojaat qiladilar. Ammo, ushbu 

hujjatlarni toʻliq tushunib yetmasdan, bemulohazalik bilan shunchaki qoʻllash va ularda, 

nafaqat, prokurorga, balki taqdimnoma yoʻnaltirilgan adresatga ham tushunarsiz boʻlgan 

maxsus terminlardan foydalanishdan qochish kerak. Xususan, taqdimnomaning 

asoslantiruvchi qismidagi matnga texnik terminlar, turli xil SNiP, GOST va boshqa texnik 

meʼyorlar, shuningdek har xil diagramma va jadvallar kiritilishiga yoʻl qoʻyilmasligi kerak[14].  

Taqdimnomaning har bir tuzilmaviy elementlari (kirish, asosiy qism va xulosa) oʻrtasida 

mantiqiy bogʻliqlik boʻlishi shart. Taqdimnomada qonunbuzarliklarga qarshi kurash toʻgʻrisida 

quruq va umumiy taʼkidlashlar boʻlmasligi lozim. Prokuror ilgari suradigan xulosalar tekshiruv 

materiallari va mutaxassislar xulosalariga asoslanishi, qatʼiy tarzda bayon etilishi, gumon va 

taxminiy gaplar hamda daʼvolarga oʻrin berilmasligi zarur. Taqdimnomada bartaraf etilishi 

taqdimnoma yoʻllanayotgan organ yoki mansabdor shaxsning vakolatiga kirmaydigan 

qonunbuzarliklarni batafsil bayon etib oʻtirish ham tavsiya etilmaydi[15]. 

Bundan tashqari, qonunlar ijrosi ustidan nazorat tartibida kiritiladigan prokuror 

taqdimnomasi shakl va mazmuniga koʻra maʼlum bir talablarga javob berishi zarur. Xususan, 

unda quyidagilar bayon etilishi lozim boʻladi: 

taqdimnoma kiritilayotgan qonun buzilishini bartaraf etish vakolatiga ega boʻlgan organ 

nomi yoki mansabdor shaxsning F.I.Sh.; 

taqdimnomaning nomlanishi “qonun buzilishi, uning kelib chiqish sabablari va bunga 

imkoniyat yaratib berayotgan shart-sharoitlarni bartaraf etish toʻgʻrisida taqdimnoma”;  

taqdimnoma kiritishga asos boʻlgan fakt va argumentlar (prokuror tekshiruvi, qonunlar 

ijrosi ustidan nazorat yoʻnalishida oʻtkazilgan umumlashtirish, jismoniy va yuridik shaxslardan 

kelib tushgan murojaatlar tahlili, jinoiy va fuqarolik ishlari boʻyicha sud materiallari va h.k.); 

prokuror tomonidan aniqlangan qonun buzilishining mazmuni, uning uning kelib 

chiqish sabablari va bunga imkoniyat yaratib berayotgan shart-sharoitlar; 

qonunbuzarlik sodir etgan yoki uning kelib chiqishiga sabab boʻlgan yoxud bunga 

imkoniyat yaratib berayotgan shart-sharoitlarga yoʻl qoʻyib bergan hamda oldini olish 

choralarini koʻrmagan shaxslarga oid maʼlumotlar; 

qonun buzilishini bartaraf qilish va uning sodir boʻlishiga koʻmaklashgan sabab va shart-

sharoitlarga barham berish yuzasidan choralar koʻrish haqida[16] hamda qonun buzilishiga 

yoʻl qoʻygan shaxsga nisbatan qonunda belgilangan jazo choralarini qoʻllash toʻgʻrisidagi[17] 

takliflar; 

taqdimnomaning darhol koʻrib chiqilishi va aniqlangan qonun buzilishi, uning kelib 

chiqish sabablari va bunga imkoniyat yaratib berayotgan shart-sharoitlarni bartaraf etish 

boʻyicha koʻrilgan choralar toʻgʻrisida bir oylik muddat ichida prokurorga yozma ravishda 

maʼlum qilish toʻgʻrisidagi talab; 

prokurorning mansab lavozimi, uning darajali unvoni, imzosi va sana. 

Olimlarning taʼkidlashlaricha, taqdimnomaning sifat va samaradorligini kuchaytirishda 

uning yakuniy qismida prokuror pozitsiyasini aniq va ravshan bayon etish muhim ahamiyatga 

ega sanaladi. Qoida tariqasida, prokuror faqatgina taqdimnomani koʻrib chiqish haqidagi talab 

bilan cheklanib qolmasligi, bilʼaks qonun buzilishi, uning sabablari va bunga imkoniyat yaratib 

berayotgan shart-sharoitlarni bartaraf etish maqsadida koʻrilishi lozim boʻlgan aniq chora-

tadbirlar haqida fikr bildirishi kerak. Taqdimnomaning yakuniy qismida koʻrsatilgan talab va 

takliflar aniq va konstruktiv (amaliy) boʻlishi lozim, shundagina ular qonun buzilishi, uning 

sabablari va bunga imkoniyat yaratib berayotgan shart-sharoitlarning haqiqatda bartaraf 

etilishiga koʻmaklashadi[18]. Zero, Yu.Turыgin taʼbiri bilan aytganda, taqdimnoma maʼlum bir 

maqsadga yoʻnaltirilgan hujjat boʻlib, uning maqsadi – nazorat osti obyektidagi qonuniylik 

holati yaxshilanishiga olib keladigan chora-tadbirlar tizimini ishlab chiqishdan iboratdir[19]. 

M.Bыzovaning fikricha, taqdimnomada prokuror tomonidan qonun buzilishi, uning 

sabablari va bunga imkoniyat yaratib berayotgan shart-sharoitlarni bartaraf etish boʻyicha 

taklif etiladigan chora-tadbirlar quyidagi talablarga javob berishi kerak: 

birinchidan, prokuror tomonidan berilayotgan takliflar asosli, sodir etilgan 

qonunbuzarlik va uning oqibatlariga nisbatan mutanosib boʻlishi, ushbu qonunbuzarliklar 

aniqlangan prokuror tekshiruvi hujjatlariga tayanishi lozim; 

ikkinchidan, prokuror berayotgan takliflar unga berilgan huquq va vakolatlar doirasidan 

chetga chiqmasligi lozim. Masalan, qonunbuzilishi, uning sabablari va bunga imkoniyat yaratib 

berayotgan shart-sharoitlarning xususiyati prokurordan maxsus bilim talab qiladigan hollarda, 

uning takliflari mutaxassislarning xulosalari, reviziya va taftish hujjatlariga asoslanishi kerak 

boʻladi; 

uchinchidan, prokuror subyektning moliyaviy-xoʻjalik faoliyatiga aralashmasligi kerak. 

Xususan, prokurorning iqtisodiy, tashkiliy-boshqaruv va texnik xarakterdagi takliflari ham 

mutaxassislarning xulosalari, reviziya va taftish hujjatlariga asoslanishi lozim boʻladi[20]. 

Milliy olimlardan B.Poʻlatov va A.Davletovlarga koʻra, taqdimnomada qonun buzilishiga 

yoʻl qoʻygan shaxslarni intizomiy yoki maʼmuriy javobgarlikka tortish haqidagi prokuror talabi 

ham koʻrsatilishi mumkin. Bu tartib prokuror tomonidan intizomiy yoki maʼmuriy 

javobgarlikka tortish haqida alohida qaror chiqarilmagan holatlarda qoʻllaniladi[21]. 

Bizningcha esa yetarli asoslar boʻlganda va taqdimnoma kiritilayotgan organ (mansabdor 

shaxs) vakolatga ega boʻlgan taqdirda, taqdimnomada aybdor shaxslarni intizomiy, maʼmuriy 

yoki moddiy javobgarlikka tortish, qonunga zid boʻlgan hujjatlarni bekor qilish yoki uni 

qonunga muvofiqlashtirish, shuningdek, yetkazilgan zararni undirishga oid talablar ham 

qoʻyilishi mumkin. Oʻrganishlar shuni koʻrsatadiki, amaliyotda aksariyat holatlarda aybdor 

shaxslarni javobgarlikka tortish masalasi taqdimnomalarda umumiy tarzda shaxssizlantirilgan 

shaklda soʻralmoqda, yaʼni na aybdor shaxsning F.I.Sh., na javobgarlik turi (intizomiy va h.k.) 

koʻrsatilmoqda. Bu esa koʻpincha taqdimnomani koʻrib chiqayotgan organ (mansabdor 

shaxs)ga ushbu masalalarni qatʼiyat bilan hal qilishdan qochish imkonini yaratmoqda. 

Vaholanki, taqdimnomada aybdor shaxsning nafaqat F.I.Sh.ni, shuningdek, ular tomonidan 

sodir etilgan huquqqa xilof qilmishlarning mohiyatini bayon qilish va baho berilishi lozim[22]. 

Taqdimnomani kiritgan prokuror, oʻz navbatida, zimmasidagi baʼzi bir majburiyatlarni 

unutmasligi zarur boʻladi: birinchidan, u taqdimnomaning zudlik bilan oʻz vaqtida va amalda 

koʻrib chiqilganligini nazorat qilishi lozim; ikkinchidan, taqdimnoma vakolatli organga 

(mansabdor shaxs) kelib tushgan kundan boshlab uzogʻi bir oylik muddat tugaganidan soʻng 

uni koʻrib chiqqan organ (mansabdor shaxs) tomonidan prokurorga batafsil axborot taqdim 

qilinishini taʼminlashi va bu jarayonni oʻz nazoratida ushlab turishi kerak; uchinchidan, 

prokuror taqdimnomada koʻzlangan zarur samaradorlik va taʼsirchanlikka erishishi uchun 

taqdimnomani koʻrib chiqish natijasiga koʻra qabul qilingan chora-tadbirlarning oʻz vaqtida, 

haqqoniy va amalda bajarilishini tekshirib borishi hamda qonun buzilishi, uning kelib chiqish 

sabablari va bunga imkoniyat yaratib berayotgan shart-sharoitlarni bartaraf etishda prokuror 

taqdimnomasining samaradorligini aniqlashi shart. 

Agar prokuror taqdimnomasida koʻrsatilgan talablar tegishli organ tomonidan 

bajarilmagan yoki toʻliq bajarilmagan taqdirda, prokuror oʻzining taqdimnomasini yuqori 

turuvchi prokuror orqali ijro hokimiyatining yuqori organiga yuborishi mumkin va shart 

boʻladi[23]. 

Yodda tutish lozimki, taqdimnomaga yozma javob tashkilotning rasmiy blankida 

rasmiylashtirilishi, unda quyidagi maʼlumotlar oʻz aksini topishi kerak:  

– taqdimnomani yuborgan prokuratura organining nomlanishi, taqdimnoma kiritgan 

prokurorning F.I.Sh.; 

– prokurorga yuborilayotgan yozma javob xatining nomlanishi (masalan, “... toʻgʻrisidagi 

taqdimnomaga javob”); 

– taqdimnoma qachon va kim tomonidan koʻrib chiqilganligi haqida maʼlumot; 

– taqdimnomada qayd etilgan qonun buzilishi, uning kelib chiqish sabablari va bunga 

imkoniyat yaratib berayotgan shart-sharoitlarni bartaraf etishga qaratilgan aniq chora-

tadbirlar va ularni bajarish natijalari[24]. 

Yozma javob xatiga taqdimnomani muhokama qilish boʻyicha oʻtkazilgan majlis 

bayonnomasi, taqdimnomani koʻrib chiqish jarayonida intizomiy yoki boshqa javobgarlik 

choralari qoʻllanilgan yoxud yetkazilgan moddiy zarar undirilgan (ixtiyoriy yoki qonunda 

belgilangan boshqacha tarzda) boʻlsa, tasdiqlangan buyruq nusxasi va tasdiqlovchi boshqa 

hujjatlar ilova qilinishi shart. Taqdimnomaga yozma javob xati tashkilot rahbari tomonidan 

imzolanadi va muhr bilan tasdiqlanadi. Yozma javob xati taqdimnoma kelib tushgan kundan 

boshlab bir oylik muddat ichida prokurorga yuborilishi, ushbu muddat ichida aniqlangan 

qonunbuzarliklarni bartaraf etish boʻyicha aniq choralar koʻrilgan boʻlishi shart. 

Umuman olganda, qonunlar ijrosi ustidan nazorat tartibida kiritiladigan prokuror 

taqdimnomasiga xos boʻlgan xususiyatlar quyidagilardan iborat: 

– taqdimnoma kompleks xususiyatga ega, qonunbuzilishlar majmuasini bartaraf etishga 

qaratilgan prokuror nazorati hujjati boʻlib, uni qoʻllash uchun aniqlangan qonunbuzarliklar 

majmui, uning kelib chiqish sabablari va bunga imkoniyat yaratib berayotgan shart-sharoitlar 

asos boʻladi; 

– taqdimnoma qonun buzilishini bartaraf etish vakolatlariga ega boʻlgan organga yoki 

mansabdor shaxsga kiritiladi; 

– taqdimnoma darhol koʻrib chiqiladi, aniqlangan qonun buzilishi holatlari, ularning 

kelib chiqish sabablari va bunga imkoniyat yaratib berayotgan shart-sharoitlarni bartaraf etish 

yuzasidan tashkiliy, amaliy chora-tadbirlar belgilanadi va koʻrilgan chora-tadbirlar toʻgʻrisida 

bir oylik muddat ichida prokurorga yozma ravishda maʼlum qilinadi 

– taqdimnomada koʻrsatilgan tavsiyalar (talablar) tegishli organ yoki mansabdor shaxs 

tomonidan bajarilmagan yoki toʻliq bajarilmagan taqdirda, prokuror oʻzining taqdimnomasini 

yuqori turuvchi prokuror orqali taqdimnoma kiritilgan organ (mansabdor shaxs)ning yuqori 

organi (mansabdor shaxs)ga yuborishi mumkin boʻladi; 

– prokurorning qonunbuzarliklarni, ularga imkoniyat yaratayotgan sabab va shart-

sharoitlarni bartaraf etish toʻgʻrisidagi oʻz vakolatlari doirasida qoʻyayotgan talablarini bajarish 

barcha fuqarolar va yuridik shaxslar uchun majburiy hisoblanadi. 

